ЌОНУНИ ЉУМЊУРИИ ТОЉИКИСТОН 

Дар бораи барўйхатгирии ањолї

(АМОЉТ с. 2009, №5, мод.330; с.2010, №3, мод.159; с.2010 №7, мод.567)

Ќонуни мазкур муносибатњои љамъиятиеро, ки њангоми омода кардан, гузаронидан ва љамъбаст намудани натиљаи барўйхатгирии ањолї ба миён меоянд, танзим менамояд.

Моддаи 1. Мафњумњои асосї

Дар Ќонуни мазкур мафњумњои асосии зерин истифода бурда мешаванд:

- барўйхатгирии ањолї – мушоњидаи мунтазаму пурраи давлатии оморї, ки дар рафти он маълумот дар бораи шумора ва њайати ањолии дар санаи муайянкарда љамъ оварда, коркард ва љамъбаст карда мешавад; 

- маълумот дар бораи ањолї – маълумоте, ки мувофиќи номгўйи саволњо дар бораи ањолї љамъ карда мешавад;

- гурўњи барўйхатгирии ањолї – гурўњи шањрвандон, ки омўзиши махсусро гузаштаанд ва барои омода кардан, гузаронидан ва љамъбаст намудани натиљаи барўйхатгирии ањолї љалб карда шудаанд;

- њуљљатњои барўйхатгирии ањолї – маљмўи њуљљатњои махсуси намунаи маъмул, аз љумла вараќаи дорои шакли муайяни барўйхатгирии ањолї, ки барои омода кардан, гузаронидан ва љамъбаст намудани натиљаи он истифода бурда мешаванд.
- барўйхатгирии санљишии ањолї – ќисми муњими таркибии љараёни банаќшагирии барўйхатгирии ањолї мебошад, ки имконияти санљидани њама љабњањои барномаи барўйхатгирии ањолиро то баргузории барўйхатгирии асосї таъмин намуда, ба ин васила кори беист ва муваффаќияти баргузории барўйхатгирии ањолиро муњайё менамояд. «ќљт 21.07.2010 №65»

Моддаи 2. Ќонунгузории Љумњурии Тољикистон дар бораи барўйхатгирии ањолї

Ќонунгузории Љумњурии Тољикистон дар бораи барўйхатгирии ањолї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур,  Ќонуни Љумњурии Тољикистон «Дар бораи омори давлатї»,  дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Тољикистон онњоро эътироф намудааст, иборат мебошад.

Моддаи 3. Маќсад ва принсипњои асосии барўйхатгирии ањолї

1. Маќсади барўйхатгирии ањолї ин дастрас намудани маълумот дар бораи ањолии Љумњурии Тољикистон, ки барои тањияи дурнамоњои давлатї, консепсияњо, стратегияњо ва барномањои рушди иљтимоию иќтисодии љумњурї, њисоботи љорї, пешгўии шумора ва њайати ањолї, омўзиш, љойгиронї ва истифодаи захирањои мењнатї, гузаронидани тадќиќотњои илмї мебошад.

2. Барўйхатгирии ањолї бо риояи њуќуќу озодињои инсон ва шањрванд, дахлнопазирии њаёт ва манзили шахс, ки онро Конститутсияи (Сарќонуни) Љумњурии Тољикистон кафолат додааст, гузаронида мешавад.

3. Барўйхатгирии ањолї дар асоси принсипњои зерин сурат мегирад:

- асоси илмї;

- даврият;

- умумият ва якмуддатї;

- махфияти маълумотњои шахсї;

- дастрас ва ошкоро будани љамбасти он.

Моддаи 4. Даврият ва мўњлати гузаронидани барўйхатгирии ањолї

1. Барўйхатгирии ањолї на камтар аз як маротиба дар дањ сол ё њангоми барўйхатгирии навбатии ањолии љањон гузаронида мешавад.

2. Давраи гузаронидани барўйхатгирии ањолї ва мўњлати он на дертар аз 5 сол то оѓози барўйхатгири аз тарафи Президенти Љумњурии Тољикистон муайян карда мешавад. «ќљт 11.03. 2010, №604»
3. Барўйхатгирии санљишии ањолї бо пешнињоди маќомоти ваколатдор, мувофиќи ќарори Њукумати Љумњурии Тољикистон на дертар аз ду сол то баргузории барўйхатгирии ањолї дар як ё якчанд воњиди њудудии маъмурии Љумњурии Тољикистон гузаронида мешавад. «ќљт 21.07.2010 №65»

4. Маќсади асосии барўйхатгирии санљишии ањолї санљида баромадани лоињаи барномаи барўйхатгирї, усулњои барўйхатгирии ањолї, чорабинињои асосї оид ба тайёрї ва гузаронидани он мебошад. «ќљт 21.07.2010 №65»
Моддаи 41. Наќшаи таќвимии чорабинињо доир ба тайёрї ва гузаронидани барўйхатгирии ањолї

Наќшаи таќвимии чорабинињо доир ба тайёрї ва гузаронидани барўйхатгирии ањолї аз номгўи асосии чорабинињои ташкилї барои њар як марњилаи кор оид ба тайёрї ва гузаронидани барўйхатгирии ањолї, мўњлати иљрои онњо, инчунин номгўи маќомоти давлатие, ки дар асоси Ќонуни мазкур ва ќарорњои Њукумати Љумњурии Тољикистон барои иљрои онњо мутасаддианд, иборат аст. «ќљт 21.07.2010 №65»
Моддаи 5. Маќомоти ваколатдори давлатї дар бораи барўйхатгирии ањолї

1. Масъулияти омода кардан, гузаронидан, коркард, љамъбаст намудани натиљаи  барўйхатгирии ањолї ва интишори маълумот дар бораи љамъбасти натиљаи он ба зиммаи маќоми ваколатдори давлатии омор ва сохторњои мањаллии он, њамчунин ба дигар маќомоти њокимияти давлатие, ки аз тарафи Њукумати Љумњурии Тољикистон муайян мегарданд, гузошта мешавад.

2. Барои њамоњангсозии фаъолияти маќомоти њокимияти давлатї, иттињодияњои љамъиятї, корхонањо, ташкилотњо, муассисањо новобаста ба шакли ташкилию њуќуќиашон љињати омодагї ва гузаронидани барўйхатгирии ањолї комиссияи мусоидат ба барўйхатгирии ањолї ташкил карда мешавад. Низомнома «Дар бораи комиссияи мусоидат ба барўйхатгирии ањолї»-ро Њукумати Љумњурии Тољикистон тасдиќ менамояд.

3. Маќомоти њокимияти давлатие, ки аз тарафи Њукумати Љумњурии Тољикистон муайян карда шудаанд, барои гузаронидани барўйхатгирии гурўњњои алоњидаи ањолї, ки дар моддаи 7 Ќонуни мазкур нишон дода шудаанд, масъул мебошанд.

4. Маќоми ваколатдори давлатии омор дар давраи омода кардан, гузаронидан ва љамъбаст намудани натиљаи барўйхатгирии ањолї њуќуќ дорад:

- масъалањои вобаста ба омода кардан ва гузаронидани барўйхатгирии ањолиро баррасї намояд;

- ба ин маърака дигар маќомоти њокимияти давлатї, корхонаю муассиса ва ташкилотњоро новобаста ба шакли ташкилию њуќуќиашон љалб намояд.

Маќоми ваколатдори давлатии омор ўњдадор аст:

- махфияти маълумотњои шахсиро таъмин намояд;

- захирањои моддию техникиро ба ин маќсад људо намояд;

- интихоб ва омўзиши махсуси њайати гурўњи барўйхатгириро якљоя бо маќомоти иљроияи мањаллии њокимияти давлатї таъмин намояд;

- ањолиро сари ваќт аз маќсаду вазифањо ва мўњлати гузаронидани барўйхатгирии ањолї бохабар намояд.

5. Маќомоти иљроияи мањаллии њокимияти давлатї дар доираи салоњияти худ вазифадоранд:

- барои гузаронидани барўйхатгирии ањолї ва  иљрои салоњияташон ба маќомоти ваколатдори давлатии омор ва сохторњои мањаллии он, ба гурўњи барўйхатгирии ањолї, ки ба ин кор масъуланд, кўмак расонанд;

- номгўй ва њудудњои марзиву маъмуриро муайян карда, онњоро бо аломатњои роњнамои дорои номи кўчањо ва раќами хонањо таъмин намоянд;

- њуљљатњои зарурии картографиро пешнињод намоянд;

- гурўњи баруйхатгирии ањолиро бо њуљраи барои кор мувофиќ, бо воситањои алоќа таљњизонидашуда ва наќлиёт таъмин намоянд;

- ањолии мањалро ба њайати гурўњи барўйхатгирии ањолї љалб намоянд.

6. Њайати гурўњи барўйхатгирии ањолиро раиси шањр ё ноњия бо пешнињоди роњбари шўъбаи дахлдори омор тасдиќ менамояд.

Моддаи 6. Маълумот дар бораи ањолї ва тартиби љамъ кардани он

1. Вараќаи барўйхатгирии ањолї чунин маълумотњои шахси ба рўйхат гирифташавандаро дар бар мегирад:

- љинс;

- синну сол;

- сана ва љои таваллуд;

- миллат;

- забони модарї;

- донистани дигар забонњо;

- шањрвандї;

- њолати оилавї;

- шумораи фарзандон;

- тањсилот;

- љои зист;

- фаъолияти муњољиратї;

- шароити манзилї;

- манбаъи воситањои зиндагї;

- шуѓл.

Бо ќарори Њукумати Љумњурии Тољикистон ба вараќа мумкин аст дигар маълумотњо низ ворид карда шаванд.

2. Ба номгўи маълумот дар бораи барўйхатгирии ањолї ворид намудани маълумотњои дорои сирри давлатї, тиљоратї ва дигар сирре, ки тибќи ќонунгузории Љумњурии Тољикистон њимоя карда мешаванд,  њуќуќу озодињои инсон ва шањрвандро поймол ё мањдуд мекунанд, мумкин нест. Љамъ намудани маълумоти дар наќшаи барўйхатгирии ањолї пешбининашуда, њамчунин маљбур намудани шахсони мавриди пурсиш ќароргирифта дар бораи пешнињод кардани маълумотњои иловагї манъ аст.

3. Љамъ намудани маълумот дар бораи ањолї аз тарафи њайати гурўњи барўйхатгирї бо роњи пурсиш, пур кардани вараќаи барўйхатгирї, аз назар гузаронидани манзилњо ва биноњои ѓайриистиќоматї, ки шахси мавриди пурсиш ќароргирифта зиндагї мекунад ё бо истифода аз воситањои алоќа гузаронида мешавад.

Маълумот нисбати шахсоне, ки њангоми гузаронидани барўйхатгирии ањолї дар љои зист њузур надоранд, аз љумла муваќќатан дар хориљи кишваранд, ноболиѓон, шахсони тањти васоят ва ё парасторї ќарордошта аз тарафи шахсони болиѓи хољагї, васиён, парасторон ва маќомоти дахлдори давлатї  пешнињод  карда мешавад. 

4. Пурсиши ањолї ва пур кардани вараќа ба забони давлатї ё русї сурат мегирад.
Моддаи 61. Њуќуќ ва ўњдадорињои шахсони мавриди пурсиш ќароргирифта

1. Шахсони мавриди пурсиш ќароргирифта њуќуќ доранд, аз шахсони њайати гурўњи барўйхатгирии ањолї  шањодатномаи мувофиќро талаб кунанд ва дар сурати пешнињод накардани чунин шањодатнома ба саволњои вараќаи барўйхатгирии ањолї љавоб надињанд.

2. Шахсони мавриди пурсиш ќароргирифта ўњдадоранд барои гузаронидани барўйхатгирии ањолї монеа нашаванд ва маълумоти муътамади инфиродиро мувофиќи вараќаи баруйхатгирии ањолї пешнињод намоянд. Барўйхатгирии ањолї хусусияти њатмї дошта, шахсони мавриди пурсиш ќароргирифта наметавонанд аз љавоб додан ба саволњои вараќањои барўйхатгирии ањолї саркашї кунанд. «ќљт 21.07.2010 №65»
Моддаи 7. Хусусиятњои барўйхатгирии гурўњњои алоњидаи ањолї

1. Маълумоти шахсї дар бораи шањрвандони Љумњурии Тољикистон ки дар санаи гузаронидани барўйхатгирии ањолї дар сафоратхонањо, ташкилотњои консулии дар хориља будаи Љумњурии Тољикистон фаъолият доранд, аъзои оилаи онњо, ки њамроњашон мебошанд, аз тарафи роњбарияти сафоратхона ва ташкилотњои консулї љамъ карда мешавад.

2. Љамъ кардани маълумоти шахсї дар бораи шахсоне, ки дар санаи гузаронидани барўйхатгирии ањолї хизмати њарбиро адо мекунанд, аз рўи даъват дар хизмати њарбианд, хизматчиёни њарбие, ки мутобиќи шартнома адои хизмат мекунанд, аъзои оилаи онњо, ки дар минтаќањои махсус зиндагї доранд, ба зиммаи фармондењони ќисмњои њарбї аст.

3. Маълумоти шахсї дар бораи онњое, ки дар санаи гузаронидани барўйхатгирии ањолї дар муассисањои махсуси бачагона ва барои ноболиѓон, муассисањои хизматрасонии иљтимої, дар беморхонањо ва дигар муассисањои тиббї ќарор доранд, аз тарафи роњбарияти ин муассисаю ташкилотњо љамъ оварда мешаванд.

4. Љамъ кардани маълумоти шахсї дар бораи онњое, ки дар санаи  гузаронидани барўйхатгирии ањолї дар мењмонхонањо, истироњатгоњу, пансионатњо ќарор доранд, ба зиммаи роњбарияти ин муассисаю ташкилотњо мебошад.

5. Маълумоти шахсї дар бораи онњое, ки дар њабсхона, муассисањои ислоњї ё табобати мењнатї ќарор доранд, аз тарафи роњбарияти ин ташкилотњо љамъ карда мешаванд.

Моддаи 8. Љамъбаст намудани натиљаи барўйхатгирии ањолї

1. Барўйхатгирии ањолї бо тартиб ва дар мўњлати муќаррарнамудаи Њукумати Љумњурии Тољикистон љамъбаст карда мешавад.

2. Маълумот дар бораи љамъбасти натиљаи барўйхатгирии ањолї дар воситањои ахбори омма, новобаста ба шакли моликияташон ройгон интишор мегардад.

Моддаи 9. Нигоњдории њуљљатњои барўйхатгирии ањолї 

1. Њуљљатњои барўйхатгирии ањолї дар бойгонї нигоњ дошта мешаванд.

2. Маълумоте, ки дар рафти барўйхатгирии ањолї љамъ мегардад, фаќат ба маќсадњои њамин барўйхатгирї истифода мешавад. 

3. Маълумоти шахсии аз ањолї љамъкардашуда махфї мебошад. Ин маълумот дар шакли љамъбаст интишор карда мешавад. 

4. Вараќањои пуркардашудаи барўйхатгирї дар бойгонии маќомоти давлатии омор то 1 сол, маълумот дар бораи љамъбасти натиљаи барўйхатгирии ањолї доимї нигоњ дошта мешаванд. «ќљт 21.07.2010 №65» 

5. Истифодаи маълумоти аввалия њангоми баррасии парвандањои гражданї ва љиноятї аз тарафи маќомоти дахлдор манъ аст. 

Моддаи 10. Маблаѓгузории барўйхатгирии ањолї

Харољоти омода кардан, гузаронидан, коркард ва љамъбаст намудани натиљаи барўйхатгирии ањолї ва интишори маълумот дар бораи натиљаи он аз њисоби буљети давлатї, њамчунин аз њисоби маблаѓњои дигаре, ки ќонунгузории Љумњурии Тољикистон манъ накардааст, љуброн карда мешавад.

Моддаи 11. Љавобгарї барои вайрон кардани Ќонуни мазкур

Шахсони воќеї ва њуќуќї барои вайрон кардани талаботи Ќонуни мазкур бо тартиби муќаррарнамудаи ќонунгузории Љумњурии Тољикистон ба љавобгарї кашида мешаванд.

Моддаи 12. Аз эътибор соќит донистани Ќонуни Љумњурии Тољикистон «Дар бораи барўйхатгирии ањолї»

Ќонуни Љумњурии Тољикистон аз 22 майи соли 1998 «Дар бораи барўйхатгирии ањолї» (Ахбори Маљлиси Олии Љумњурии Тољикистон, с. 1998, №10, мод. 102; с. 2002, №11, мод.720) аз эътибор соќит дониста шавад.

Моддаи 13. Тартиби мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

Президенти Љумњурии Тољикистон

